
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

Հոդված 1. 2021 թվականի մայիսի 5-ի Հայաստանի Հանրապետության քրեական օրենսգիրքը այսուհետ՝ Օրենսգիրք լրացնել նոր 512.1-րդ հոդվածով՝ հետևյալ բովանդակությամբ.
 
«Հոդված 512.1 Ձերբակալված կամ կալանավորված կամ քրեակատարողական հիմնարկում պատիժ կրող անձի կողմից հեռահաղորդակցության կապի միջոցներ ձեռք բերելը, պահելը, օգտագործելը

1. Ձերբակալված կամ կալանավորված կամ քրեակատարողական հիմնարկում պատիժ կրող անձի կողմից (բացառությամբ քրեակատարողական հիմնարկի ցածր անվտանգային գոտու մեղմ պայմաններում պատիժ կրող դատապարտյալի) ցանկացած տեսակի հեռահաղորդակցության կապի միջոցներ (բջջային հեռախոս, բաժանորդային քարտ, ինտերնետ հասանելիություն ապահովող սարք, ռացիա և այլն) ձեռք բերելը, պահելը, օգտագործելը՝
պատժվում է ազատազրկմամբ՝ առավելագույնը երեք տարի ժամկետով:



Հոդված 2.  Օրենսգիրքը լրացնել նոր 512.2-րդ հոդվածով՝ հետևյալ բովանդակությամբ.
   
 «Հոդված 512.2 Ձերբակալված կամ կալանավորված կամ քրեակատարողական հիմնարկում պատիժ կրող անձին հեռահաղորդակցության կապի միջոցներ ապօրինի փոխանցելը

[bookmark: _GoBack]1. Ձերբակալված կամ կալանավորված կամ քրեակատարողական հիմնարկում պատիժ կրող անձին (բացառությամբ քրեակատարողական հիմնարկի ցածր անվտանգային գոտու մեղմ պայմաններում պատիժ կրող դատապարտյալի) հեռահաղորդակցության կապի միջոցներ (բջջային հեռախոս, բաժանորդային քարտ, ինտերնետ հասանելիություն ապահովող սարք, ռացիա և այլն) ապօրինի փոխանցելը՝
պատժվում է ազատազրկմամբ՝ առավելագույնը երեք տարի ժամկետով:
2. Նույն արարքը, որը կատարվել է ձերբակալվածներին կամ կալանավորվածներին պահելու վայրի կամ քրեակատարողական հիմնարկի վարչակազմի ներկայացուցչի կողմից կամ պաշտոնական դիրքի օգտագործմամբ կամ այն անձանց կողմից, ովքեր ի պաշտոնե կամ աշխատանքային պարտականությունների կատարման հետ կապված հնարավորություն ունեն շփվել անազատության մեջ գտնվող անձանց հետ՝ 
պատժվում է ազատազրկմամբ՝ առավելագույնը հինգ տարի ժամկետով:



Հոդված 3. Եզրափակիչ մաս և անցումային դրույթներ
	


1.Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
2.Սույն օրենքն ուժի մեջ մտնելուց հետո 20 օրյա ժամկետում ձերբակալվածներին կամ կալանավորվածներին պահելու վայրում կամ քրեակատարողական հիմնարկներում պահվող անձինք իրենց մոտ ունեցած հեռահաղորդակցության կապի միջոցները (բջջային հեռախոս, բաժանորդային քարտ, ինտերնետ հասանելիություն ապահովող սարք, ռացիա և այլն) ինքնակամ հանձնելու դեպքում ազատվում են կարգապահական կամ քրեական պատասխանատվությունից։


































ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔ
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»

Հոդված 1. 1985 թվականի դեկտեմբերի 6-ի Վարչական իրավախախտումների վերաբերյալ Հայաստանի Հանրապետության օրենսգրքի 186-րդ հոդվածի 1-ին մասում «արգելված առարկայի» բառերից հետո լրացնել «, բացառությամբ հեռահաղորդակցության կապի միջոցների (բջջային հեռախոս, բաժանորդային քարտ, ինտերնետ հասանելիություն ապահովող սարք, ռացիա և այլն),» բառերը։                 

 
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

